
Prinsippavklaring om statleg sikring av Eidsvika friluftsområde 

Vedlegg:
Bruvik friområde
Rådmannen sitt framlegg til vedtak:

Rådmannen får mynde til å søke om statleg sikring av område som vist med grøn skravur i vedlagte 
kart dagsett 8.11.22.

Formannskapet - 105/22

FS - behandling:
AVRØYSTING:
Samrøystes vedteke

FS - vedtak:
Rådmannen får mynde til å søke om statleg sikring av område som vist med grøn skravur i vedlagte 
kart dagsett 8.11.22.

Heradsstyret - 112/22

HS - behandling:
Framlegg og votering i saka kjem fram av voteringsprotokoll som ligg vedlagt nedst i den samla 
møteprotokollen

HS - vedtak:
Rådmannen får mynde til å søke om statleg sikring av område som vist med grøn skravur i vedlagte 
kart dagsett 8.11.22.

Saksopplysningar:
Saksopplysningar: 

Bakgrunn



Kommunen mottok førespurnad frå Bergen og omland Friluftsråd (BOF) 23.8.22 om statleg sikring av 
friluftsområdet Eidsvika i Bruvik.

BOF ønskjer at kommunen søkar Miljødirektoratet om vederlagsfri omgjering av eigedomen til 
statleg sikra friluftsområde. BOF vurderer at vilkåra for dette er til stades særleg med tanke på 
besøksveksten som har vore i dette området dei siste åra. Statleg sikring vil og kunne vere ein 
moglegheit for å søke om midlar til grunnleggjande tilrettelegging, mellom anna toalett.
 
Neste søknadsfrist for statleg sikring er 15. januar 2023.

Ytterlegare informasjon finns her: 
https://www.miljodirektoratet.no/ansvarsomrader/friluftsliv/myndigheter/soke-om-statlig-sikring-
av-friluftslivsomrader/

Oversiktskart

Bruvik grendaråd har fått forslaget til uttale. Dei er positiv til eit samarbeid med BOF og ønskjer å 
utvikle området meir med parkeringsplass, teltplassar, toalett, gapahuk og tursti langs strandlinja. 
Desse tiltaka må evt. inn i komande arealdel av kommuneplan.

https://eur03.safelinks.protection.outlook.com/?url=https%3A%2F%2Fwww.miljodirektoratet.no%2Fansvarsomrader%2Ffriluftsliv%2Fmyndigheter%2Fsoke-om-statlig-sikring-av-friluftslivsomrader%2F&data=05%7C01%7Chege.eeg%40osteroy.kommune.no%7C986e2e5c955043be98ca08da9d3ed808%7Cf9d6e533ea404f4593e6f28ff10ace53%7C0%7C0%7C637995190495484693%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=bgPIfnhHsJgIBtIqsNOiQURORxw%2BVW73FTbYuilLfnU%3D&reserved=0
https://eur03.safelinks.protection.outlook.com/?url=https%3A%2F%2Fwww.miljodirektoratet.no%2Fansvarsomrader%2Ffriluftsliv%2Fmyndigheter%2Fsoke-om-statlig-sikring-av-friluftslivsomrader%2F&data=05%7C01%7Chege.eeg%40osteroy.kommune.no%7C986e2e5c955043be98ca08da9d3ed808%7Cf9d6e533ea404f4593e6f28ff10ace53%7C0%7C0%7C637995190495484693%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=bgPIfnhHsJgIBtIqsNOiQURORxw%2BVW73FTbYuilLfnU%3D&reserved=0


Vurdering
Rådmannen vurderer at dette vil gi eit positivt bidrag til ålmenta og tilrår å seie ja til førespurnaden. 

Olsneset – 153/3 er avsett til friområde i gjeldande kommuneplan og Eidsvika er ein del av 
eigedomen. Eigartilhøvet vil ikkje endrast, men kommunen si råderett over delar av eigedomen vil 
verte innskrenka. Det er lite sannsynleg at kommunen vil endre arealføremålet for dette område i 
framtida. Det er viktig å sikre attraktive område langs sjø til ålmenta. Den statlege sikringa gjer at ein 
vil få tilgang til å søke om midlar til tilrettelegging, noko som kan gjere området meir attraktivt. Det 
kan auke aktiviteten i Bruvik.

Når det gjeld kva for område det skal søkjast om statleg sikring for, vurderer rådmannen at det 
viktigaste er Eidsvika og området langs strandlina. For å sikre kommunen og innbyggarane 
fleksibilitet i høve til bruken, er det ikkje tilrådeleg å inkludere heile neset i søknaden. 

Dersom dette vert vedteke og innvilga, vil kommunen inkludere området i komande KDP for idrett og 
friluftsliv.

Folkehelse – Positivt for folkehelsa å ha godt tilrettelagte friområde.
Miljø -Positivt for miljøet med toalett.
Økonomi – Ein aksept vil ikkje auke kommunen sine utgifter. Det er mogleg det vil verte stilt krav til 
frådeling av området og det vil kunne føre til gebyrkostnadar for kommunen.

Konklusjon
Rådmannen tilrår å søke løyve om statleg sikring av det aktuelle området som vist i vedlagte 
kartutsnitt merka med grøn skravur. Rådmannen tilrår ikkje å søke om statleg sikring av heile neset.


